跳转到内容

	
		
			
				

	
	

主菜单
	
	


				
		

	
	主菜单

	移至侧栏
	隐藏



	

	
		导航
	

	
		
			首页
	随机作品
	随机作者
	随机原本
	所有页面


		
	




	
	

	
		编者
	

	
		
			社群首页
	写字间
	最近更改


		
	





	
		帮助
	

	
		
			帮助
	关于维基文库
	联系我们
	方针与指引
	资助


		
	







				


	




		
			

	[image: ]
	
		[image: Wikisource]
	


		

		
			

	

搜索
	
	
		
			
				
					
						
						
					

					
				

				搜索
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			创建账号

	登录



		
	




	

	

	
	

个人工具
	
	


		

	
		
			 创建账号
	 登录


		
	





	
		未登录编辑者的页面 了解详情
	

	
		
			贡献
	讨论


		
	




	
	






		

	



	
		
			


		

		
			
		
			
				
				
				

		
		

	



		
			
				
					Page:永樂大典06697.pdf/24

							

	
	

添加语言
	
	

		
			
			

			

		


	




				
					
						
							
								

	
		
			上一页
	下一页
	页面
	讨论
	图像
	索引


		
	




								

	
	繁體
	
	


					

	
		
		

		
	




				
	




							
						

						
							
								

	
		
			阅读
	编辑
	查看历史


		
	




							
				
							
								

	
	工具
	
	


									
						

	
	工具

	移至侧栏
	隐藏



	

	
		操作
	

	
		
			阅读
	编辑
	查看历史


		
	





	
		常规
	

	
		
			链入页面
	相关更改
	上传文件
	特殊页面
	固定链接
	页面信息
	引用本页
	获取短URL
	下载二维码


		
	





	
		打印/导出
	

	
		
			可打印版
	下载为EPUB
	下载为MOBI
	下载为PDF
	其他格式


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						維基文庫，自由的圖書館

					

					


					
					
					此页尚未校对




〈人之儔乎。酣觴賦詩。以樂其志。無懷氏之民歟。葛天氏之民歟。周濂溪先生太極圖說無極而太極。太極動而生陽。動極而靜。靜而生隂。靜極〉

〈復動。一動一靜。互為其根。分隂分陽。兩儀立焉。陽變隂合。而生水火木金土。五氣順布。四時行焉。五行。一隂陽也。隂陽。一太極也。太極本無極也。五〉

〈行之生也。各一其性。無極之眞。二五之精妙合而凝。乾道成男。坤道成女。二氣交感。而生萬物。萬物生生。而變化無窮焉唯人也。得其秀而靈。形既〉

〈生矣。神發知矣。五性感動。而善惡分。萬事出矣。聖人定之以中正仁義而主靜立人極焉。故聖人與天地合其德。日月合其明。四時合其序。鬼神合〉

〈其吉凶君子修之吉。小人悖之凶。故曰。立天之道。曰隂與陽。立地之道。曰柔與剛。立人之道。曰仁與義又曰原始及終。故知死生之說。大哉易也斯〉

〈其至矣。贈左丞忠文公李黼謚議夫死生利害。在人為甚重而不以少動其心者。非偉然真見之士。鮮弗能無惑也。一有惑焉。則淚於計慮之私。〉

〈而有遯蹟苟全者矣。惟君子乃能安乎此。由其義命素明諸中。雖尋常造次之必是。况於事君而可食焉。以避其難哉。若江西行省參政依前兼江〉

〈州路總管李黼。以進士魁天下。以才良躋侍從。以政事知要郡。匪躬之節。蹇蹇自將。一旦暴賊起。鄰境䧟。武昌省憲諸臣。竄死弗暇。毒熖肆灼。正當〉

〈其衝。守無完城。敵無簡師黼獨能開倉庫。募土兵。以忠義激人心。再戰再尅。威聲甚張。方將防禦上游。聯兵旁郡。而賊鋒轉逼。緫戎先奔。興孤城以〉

〈俱亡。蹈壯節而弗奪。手劒駡賊。力盡乃殞。其英風景烈。足以炳耀乎國史。而砥礪乎人臣矣。夫殺身報國曰忠。德美才秀曰文。揆諸二法。允稱所褒〉

〈請以忠文謚之。太常博士張翥撰。李黼傳李黼。字子威。河南穎州人也。高祖俊。曾祖成。祖榮。世居廣平之鷄澤。金亡徙汴。父守中。仕至歸德知〉

〈府。以工部尚書致仕。黼年十八。受經於國子祭酒尚野。尤邃易學。延祐七年。以朝官子補國子生。中泰定丁卯科第一名。授翰林修撰承務郎同知〉

〈制誥兼國史院編脩官。至順二年。除河南行省檢校官。後至元二年入為禮部主事。四年拜監察御史。首言太廟宜復四祭擇省臣一員領國子學。〉

〈宗戚諸王。族屬逺邇。無文可稽。冝如前代之制為譜牒。又言宜優經筵進講之禮。𦲷事兩月。竟以不合罷去。至正二年除江西行省左右司郎中。以〉

〈父憂未赴。再授國子監丞。轉宣文閣監書博士。兼經筵譯文官。九年除秘書太監。遷禮部侍郎制命及集賢翰林。詳定諸陳言封事等為六等。朝廷〉


〈多采用焉。十年除江州路緫管。始至明約束通鈔法。理冤獄簡詞訟。寬租賦。逮矜寡。至於館傳舟車。隄防道路。靡不脩舉。期月而政成。十一年五月〉

